
					Այս էջը սրբագրված է
Օրինակ, Հայաստանի պարագայում դա ամրագրված էր Հայաստանի Հանրապետության և ՌՍՖՍՀ ներկայացուցչի միջև 1920թ.
դեկտեմբերի 2-ին ստորագրած իշխանության փոխանցման հայտարարագրի առաջին կետում, որով Հայասատանը հռչակվում էր
«անկախ սովետական սոցիալիստան հանրապետություն»:

Այստեղ անհրաժեշտ է ընդգծել, որ քեմալականների և բոլշևիկների 
կողմից Կարսի պայմանագրի, այսպես կոչված, վավերացման
պահին (16.03.1922թ.) արդեն գոյություն չուներ նշյալ պայմանագրի
կողմերից մեկը: Ադրբեջանի, Հայաստանի և Վրաստանի ՍՍՀ-ները
դադարել էին գոյություն ունենալ, քանի որ դրանից 4 օր առաջ՝
1922թ. մարտի 12-ին, ձևավորել էին նոր միավոր՝ Անդրկովկասի
ՍՍՀ-ների Դաշնային Միությունը (Федеративный Союз Социалистических Советских Республик Закавказья – Закфедерация).

Ի դեպ այն, որ նորաստեղծ միավորն իրեն չէր դիտարկում
ՌՍՖՍՀ կազմում կամ նրա ենթակայության տակ, ամրագրված է
Դաշնային Միություն ստեղծելու մասին պայմանագրի (Союзный
договор об образовании Федеративного союза социалистических советских
республик Закавказья, 12.03.22) 13-րդ հոդվածում. «Հանրապետությունների միությունը ՌՍՖՍՀ-ի հետ հարաբերությունները հաստատում է միութենական պայմանագրի հիման վրա»:

Եզրակացություն. Կարսի պայմանագիրը չի վավերացվել Հարավային Կովկասի և ոչ մի երկրի կողմից՝ այդ թվում նաև Հայաստանի
ՍՍՀ միավորի կողմից, հետևաբար նշյալ, այսպես կոչված, պայմանագիրը, իրավական հետևանքներ չի ստեղծում նրանց համար:

Հղումներ և ծանոթագրություն

